
ისტ-ის გამოყენებით ჩასატარებელი გაკვეთილის გეგმა

	გაკვეთილის სათაური:
	საქართველოს პარლამენტი 
”კანონპროექტიდან კანონამდე”

	კლასი
	IX კლასი

	ინტეგრირებულ საგანთა ჩამონათვალი:
	· სახელმწიფოს და სამართლის ძირითადი საფუძვლები.
· ისტ-ის გამოყენება სასწავლო პროცესში.

	კლასის მოსწავლეთა დახასიათება:
	მოსწავლეთა საერთო რაოდენობა: 22

	
	სპეციალური საჭიროების მქონე მოსწავლეთა რაოდენობა: 0

	საჭირო ტექნიკა
	· 16 კომპიუტერი;

· პროექტორი (არ არის აუცილებელი);

· ინტერნეტი.

	გაკვეთილის მიზანი:
	· საქართველოს საკანონმდებლო სისტემის შესახებ ძირითად ცნებების და დებულებების შესწავლა;
· კანონშემოქმედებაში მონაწილეობის ფორმების გაცნობა;
· კანონის მიმართ დადებითი დამოკიდებულების ჩამოყალიბება;
· წინასწარ გამზადებული შაბლონის მიხედვით პრეზენტაციის აგების უნარების დაუფლება;

· ინფორმაციის ძებნის უნარების განვითარება;
· მოძებნილი მასალის ანალიზის გაკეთება.

	კურიკულუმთან კავშირი: (ეროვნული სტანდარტები)
	· მოსწავლეს უვითრდება კანონთა ლაბირინთში გარკვევის მოქალაქეობრივი უნარი;
· მოსწავლე იძენს ცოდნას;
· ხდება ლექსიკის გამდიდრება;
· მოსწავლე ისმენს და ასრულებს რა ზეპირ დავალებებს, სვამს და არკვევს სხვადასხვა საკითხებს.

· მოსწავლე პასუხობს სხვადასხვა შეკითხვებს.

· მოსწავლე მთლიანობაში გაიაზრებს წაკითხულ  ინფორმაციას, ახარისხებს და აკეთებს დასკვენებს. უვითარდება ანალიზის და არგუმენტაციის უნარ–ჩვევები.
· მოსწავლე იყენებს ისტ-ის მასალას მუშაობის დროს.

· მოსწავლეს გამოაქვს ლოგიკური დასკვნები და აყალიბებს შეკითხვებს.

	შეფასება:
	მოსწავლის მიერ შედგენილი პრეზენტაცია საუკეთესო საშუალებაა მის შესაფასებლად.

	საჭირო პროგრამული უზრუნველყოფა:
	ინტერნეტბრაუზერი Firefox;
საპრეზენტაციო პროგრამა Openoffice.org Impress

	მასალა:
	Openoffice.org Impress შაბლონი.
საჭირო ინფორმაციის ინტერნეტში მოსაძებნად - კონსპექტი ”ნაბიჯ-ნაბიჯ”.

ინტერნეტში განთავსებული დასამუშავებელი მასალა;

ინტერნეტში განთავსებილი ფილმი.

საქართველოს კონსტიტუცია (ელექტრონული ვერსია).

ტექსტურ რედაქტორში შესრულებული შეფასების ფურცელი. 

	დამაკავშირებელი URL-ები:
	www.parliament.ge
www.google.ge
www.mes.gov.ge    

	პროცედურები:


	მთლიანი კლასი:
კომპიუტერების ჩართვის შემდეგ მოხდება საშინაო დავალების გამოკითხვა: მეთოდი - გონებრივი იერიში; საკითხი - რა ვიცით საქართველოს პარლამენტის შესახებ? (5 წთ).
მოსწავლეებმა უკვე იციან, რომ კანონებს იღებს საქართველოს პარლამენტი; მაგრამ არ იციან როგორ? სწორედ ამ კითხვაზე პასუხის გაცემა მოხდება გაკვეთილზე.
პედაგოგი წინასწარ ასწავლის მოსწავლეებს ინტერნეტში განთავსებული იმ მასალის მოძებნას, რომელიც უნდა წაიკითხონ, გაანალიზონ, დაამუშაონ და ისწავლონ. 
გზა ”კანონპროექტიდან კანონამდე” საკმაოდ დიდი და რთულია: ამიტომ, ეს მასალა მოსწავლეებს ისე უნდა მივაწოდოთ, რომ მათთვის საინტერესო და სახალისო იყოს.

მასალა მოთავსებულია ვებგვერდზე, რომლის მისამართია 

http://www.parliament.ge/index.php?lang_id=GEO&sec_id=411
ამ გვერდზე გადასვლა შესაძლებელია 

 www.parliament.ge-დან, თუმცა რამოდენიმე ბმულის გავლაა საჭირო - სწორედ ამ გზას გააცნობს პედაგოგი მოსწავლეებს. (მოსწავლეებმა უკვე იციან ვებგვერდებთან მუშაობა და ამ ეტაპზე მათ საშუალება აქვთ ყურადღება მიაქციონ ქვეყნის პარლამენტის ვებგვერდს, რომელიც დახვეწილი დიზაინით და მაღალი ტექნოლოგიით გამოირჩევა).
მოსწავლეებმა ასევე უნდა გამოიყენონ http://www.mes.gov.ge საიტი საქართველოს კონსტიტუციის 67 და 68 თავების მოსაძებნად (5 წთ).

	
	ჯგუფური:

შემდეგ ხდება მოსწავლეთა  დაყოფა ოთხ ჯგუფად (მეზობლობის ან შემთხვევითობის პრინციპით). თითოეული ჯგუფი მოძებნის რა ინტერნეტში საჭირო ინფორმაციას, წაიკითხავს და გაანალიზებს მას. ამ დავალების შესასრულებლად მათ ეძლევათ 7 წთ. 
დროის ამოწურვის შემდეგ მოსწავლეები ამთავრებენ ინტერნეტში მუშაობას და იწყებენ მასწავლებლის მიერ წინასწარ გამზადებულ პრეზენტაციაზე მუშაობას.

პრეზენტაცია 14 სლაიდისგან შედგება. თითოეულმა ჯგუფმა უნდა გაიაროს ყველა სლაიდი და შეასრულოს იქ მითითებული დავალება. დავალება რამოდენიმე სახისაა: ზოგჯერ საჭიროა მოცემული ელემენტებიდან საჭირო ელემენტების პოვნა და ზედმეტი ელემენტების წაშლა; ზოგჯერ ჩასაწერია ერთი ან ორი სიტყვა. არის შემთხვევა, როცა არასწორი პასუხი ავტომატურად გაბრუნებს უკან და თავიდან გიწევს არჩევანის გაკეთება. ტექნოლოგიურად სხვადასხვა ტიპის დავალებების შესრულების დროს მოსწავლე ერთის მხრივ სწავლობს საპრეზენტაციო პროგრამასთან მუშაობას, ეცნობა ამ პროგრამის შესაძლებლობებს და უფრო მეტი სურვილი უჩნდება თვითონაც ისწავლოს პროგრამის სხვადასხვა ინსტრუმენტების გამოყენება და მთავარი: 13 სლაიდში (პირველი სლაიდი სათაურის სლაიდია) აღწერილია ის გზა, რასაც ”კანონპროექტიდან კანონამდე” ჰქვია. ანუ მოსწავლე სხვადასხვა თვალსაჩინოებით (სხვადასხვა ტიპის სლაიდით) სწავლობს მასალას. 
პრეზენტაციაში სულ 10 დავალებაა; ამათგან 3 დავალება წასაკითხია; ამ 3 ტექსტს მოსწავლე აუცილებლად ყურადღებით წაიკითხავს, რადგან მისი რით, შეიძლება აქ რაიმე კონკრეტული დავალება ”იმალებოდეს”. დანარჩენი 7 დავალებიდან რამოდენიმე ასარჩევი ტიპისაა (მაგ: მოსწავლემ მოცემული 4 გამოცემიდან უნდა აირჩიოს ერთი, სადაც იბეჭდება კანონპროექტი; რამოდენიმეში  კონკრეტული სიტყვა ან რიცხვია ჩასაწერი. დავალებების შესრულება საკმაოდ მარტივია და საგანგაშო არ არის, თუ რაიმე შეცდომით შეასრულა ჯგუფმა. ამ პრეზენტაციის მოსამზდებლად მოსწავლეებს ეძლევათ 15 წთ.

	
	შესრულებული დავალების განხილვა:

თითოეული ჯგუფი ირჩევს ერთ წევრს, რომელიც პასუხობს შეკითხვებს, ანუ წარმოადგენს, მისმა გუნდმა კონკრეტული დავალება როგორ გადაწყვიტა.
თუ კლასში არის პროექტორი, სასურველია, პედაგოგმა წინასწარ მოამზადოს პრეზენტაციის შედეგების სწორი ვარიანტი და ბავშვებს დიდ ეკრანზე აჩვენოს. ამ დროს მოსწავლეები პასიურ რეჟიმში ეცნობიან პრეზენტაციის წარდგენის უნარს. 

შესრულებული დავალების შესამოწმებლად პედაგოგმა უნდა გაიაროს ყველა სლაიდი და გაარკვიოს, თითოეულ დავალებას ჯგუფმა როგორ უპასუხა. კარგი იქნება, თუ პედაგოგი თითოეული ჯგუფიდან გამოყოფს ერთ წევრს ჟიურის შესაქმნელად (ჟიურის წევრები შეიძლება ჯგუფმა დაასახელოს ან პედაგოგმა აირჩიოს). ამასთან ჯგუფის წევრი სხვა ჯგუფისთვის უნდა იყოს ჟირი. ჟიურიმ უნდა დააფიქსიროს თითოეული გუნდის სწორი პასუხების რაოდენობა; აქვე შესაძლებელია თითოეულ კითხვას (7 კითხვიდან) განსხვავებული ქულების რაოდენობა შეესაბამებოდეს. მაგრამ ეს ქულები წინასწარ უნდა გადაეცეს ჟიურის წევრებს. ანუ თითოეული გუნდისთვის წინასწარ მოამზადოს პედაგოგმა შეფასების ფურცელი, სადაც ნაცვენები იქნება მაქსიმალური ქულების რაოდენობა დავალებების მიხედვით, ჩაიწერება გინდის ნომერი და გუნდის მიერ მიღებული ქულა თითოეულ დავალებაში.
შეფასების დროს ხდება დაშვებული შეცდომების გასწორება (თუ კლასში პროექტორია, მოსწავლეები სწორ პასუხს ეკრანზე დაინახავენ; თუ არა - პედაგოგი ზეპირად შეასწორებს).

ბოლოს ხდება ქულების შეჯამება და გამარჯვებული გუნდის გამოვლენა. ეს საუკეთესო საშუალებაა მოსწავლეთა შესაფასებლად.

	
	მთლიანი კლასი: 


ბოლოს ხდება ფილმის ჩვენება. ანიმაციური ფილმი შექმნილია გაეროს განვითარების პროგრამისა (UNDP) და ევროკავშირის პროექტის მიერ.  თუ კლასში პროექტორი არ არის - შესაძლებელია ერთ კომპიუტერთან მივიყვანოთ ბავშვები და ყველამ ერთად ნახოს ფილმი. ფილმი კარგი სანახავია, ოღონდ მას შემდეგ, რაც მასალა უკვე დამუშავებულია. მთავარია, რომ ფილმი ქართულ ენაზეა და ამ ფილმის ნახვის უფლება ნებისმიერ მსურველს აქვს (არ ირღვევა საავტორო უფლებები).
 ბოლოს ხდება გამოკითხვა - კიდევ რისი სწავლა უნდათ აღნიშნული თემის გარშემო.  

თუ პედაგოგი ჩათვლის, რომ მასალა, რის სწავლასაც ითხოვენ ბავშვები, სცილდება საგაკვეთილო თემატიკას, მაშინ შეიძლება ამ საკითხთან დაკავშირებით ჩატარდეს კონფერენცია მოსწავლეთა და პედაგოგთა მიერ.

